

ԱՄՓՈՓԱԹԵՐԹ  
ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	      1. ՀՀ ֆինանսների նախարարություն
	06.09.2022թ.

	
	N 01/11-4/15579-2022

	Առաջարկություններ և դիտողություններ չունի

	            2. Կադաստրի կոմիտե
	07.09.2022թ.

	
	N ՍԹ/9736-2022

	   Ի պատասխան Ձեր 2022 թվականի օգոստոսի 31-ի N ԳՍ//22905-2022 գրության՝ հայտնում ենք, որ «Պետական գույքն օտարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ ունենք հետևյալ առաջարկությունը.
  1. Նախագծի 2-րդ կետի 3-րդ ենթակետում «կադաստրային արժեք» բառերից առաջ լրացնել «շուկայական արժեքին մոտարկված» բառերը:
  2. Միաժամանակ հայտնում ենք, որ Նախագծում նշված քաղաք Երևան, Արաբկիր 37 փողոց, թիվ 1/1 հասցեում գտնվող անշարժ գույքի վերաբերյալ կազմված շուկայական արժեքի գնահատման հաշվետվությունը գտնվում է «Գնահատման գործունեության մասին» ՀՀ օրենքի 23-րդ հոդվածի 2-րդ մասի 7-րդ կետի «ա» ենթակետով սահմանված մասնագիտական  ուսումնասիրության ընթացքում, որի արդյունքների վերաբերյալ լրացուցիչ կհայտնենք:
	



1.Ընդունվել է։ Նախագծի 2-րդ կետի 3-րդ ենթակետը խմբագրվել է։

2. Ընդունվել է
Նախագծի ընթացքը ժամանակավորապես դադարեցվել է։


	3. ՀՀ կրթության, գիտության, մշակույթի և սպորտի նախարարություն
	07.09.2022թ.

	
	N 01/20.1/22003-2022

	ՀՀ կրթության, գիտության, մշակույթի և սպորտի նախարարությունը (այսուհետև՝ նախարարություն ) «Հայաստանի ազգային ագրարային համալսարան» հիմնադրամի հետ քննարկել է «Պետական գույքն օտարելու մասին» Հայաստանի Հանրապետության կառավարության որոշման նախագիծը (այսուհետև՝ որոշման նախագիծ):
Ներկայումս  քննարկվում է նախարարության ենթակայությամբ գործող  բարձրագույն ուսումնական հաստատություններին ամրացված և տրամադրված հանրակացարանային մասնաշենքերի օպտիմալ օգտագործման և հանրակացարանների կարիք ունեցող բուհերի պահանջարկը, որի արդյունքները ամփոփելուց հետո   նախարարությունը իր դիրքորոշումը կհայտնի «Պետական գույքն օտարելու մասին» Հայաստանի Հանրապետության կառավարության որոշման նախագծի վերաբերյալ:
Ամփոփելով վերոգրյալը՝  խնդրում եմ  «Պետական գույքն օտարելու մասին» Հայաստանի Հանրապետության կառավարության որոշման նախագիծը հանել շրջանառությունից հետագայում նախարարության կողմից տրամադրված առաջարկության համաձայն խմբագրելու նպատակով։
	Չի ընդունվել։
Հաշվի առնելով, որ ներկայացված դիրքորոշումից անցել է շուրջ 4 ամիս և ՀՀ կրթության, գիտության, մշակույթի և սպորտի նախարարության կողմից մինչ օրս չի ներկայացվել լրացուցիչ առաջարկություն՝ Նախագիծը ներկայացվում ՀՀ կառավարության քննարկմանը։ 
Հաշվի առնելով, որ գույքի գնահատված արժեքն ավելացել է՝ նախագծից հանվել է առնվազն 1000 քառ. մետր մակերեսով տարածք ՀՀ-ին անհատույց սեփականության իրավունքով տրամադրելու պահանջը։

	    4. Կադաստրի կոմիտե
	19.09.2022թ.

	
	N ՍԹ/10179-2022

	Ի լրումն 2022 թվականի Սեպտեմբերի 7-ի N ՍԹ/9736-2022 գրության՝ հայտնում ենք, որ քաղաք Երևան, Արաբկիր 37 փողոց, թիվ 1/1 հասցեում գտնվող անշարժ գույքի գնահատման հաշվետվությունը ուսումնասիրվել է Հայաստանի Հանրապետության տարածքում գնահատման գործունեության մասնագիտական հանձնաժողովի կողմից, որի արդյունքում 2022 թվականի սեպտեմբերի 13-ին կազմվել է մասնագիտական եզրակացություն:
Միաժամանակ տեղեկացնում ենք, որ Կադաստրի կոմիտեի ղեկավարի 2022 թվականի սեպտեմբերի 15-ի N 354-Ա հրամանով (կցվում է) անշարժ գույքի գնահատող Արտակ Հակոբի Աբրահամյանի (որակավորման վկայական՝ ԱԳԳ 215) որակավորման վկայականի գործողությունը դադարեցվել է՝ վկայականն ուժը կորցրած ճանաչելու միջոցով։
	Ընդունվել է
Ք. Երևան, Արաբկիր 37 փողոց, թիվ 1/1 հասցեում գտնվող անշարժ գույքը կրկին ներկայացվել է գնահատման՝ համաձայն որի գույքի շուկայական արժեքը 522 550 000 դրամի փոխարեն հաշվարկվել է 624 770 000 ՀՀ դրամ։

	
	

	5.ՀՀ վարչապետի աշխատակազմի իրավաբանական վարչություն
	09.02.2023թ. 

	
	N02/16.3/4397-2023

	1. Նախագծով նախատեսվում է համապատասխան գույքը օտարել մրցույթով՝ նախագծին կից ներկայացված հիմնավորմամբ նշելով, որ գնորդը պետք է պարտավորվի գույքի վերանորոգումից կամ վերակառուցումից հետո գույքի կամ նշված հասցեում կառուցված նոր գույքային համալիրի 1-ին և 2-րդ հարկերից 1000 քառ. մետր մակերեսով վերանորոգված տարածքը հողամասի համապատասխան բաժնային մասով նվիրել Հայաստանի Հանրապետությանը։ Մինչդեռ նախագծում նման պայման նախատեսող կարգավորումներ առկա չեն։ Ուստի ներկայացված նախագծի և հիմնավորման միջև առկա է անհամապատասխանություն։

2. Նախագծի 2-րդ կետի 7-րդ ենթակետի համաձայն՝ գույքի օտարման դեպքում այն կհամարվի «Հայաստանի ազգային ագրարային համալսարան» հիմնադրամից հետ վերցված, իսկ նախագծի 3-րդ կետի 3-րդ ենթակետի համաձայն՝ գնորդի կողմից գույքի օտարման նպատակով առաջարկվող գնի վճարումից հետո միայն վերոնշյալ հիմնադրամի հետ կլուծվի գույքի անհատույց օգտագործման պայմանագիրը։ Սակայն նմանատիպ կարգավորում նախատեսելը խնդրահարույց է, քանի որ գույքը օտարելու և գնորդի կողմից ստանձնած պարտավորությունները կատարելու պահին գույքը փաստացի ծանրաբեռնված է լինելու գույքի նկատմամբ այլ սուբյեկտի իրավունքներով, ինչը կարող է հետագայում գույքի օտարման պայմանագրի կնքման կամ գույքի անհատույց օգտագործման պայմանագրի լուծման գործընթացում անհարկի խնդիրների առաջացման հիմք հանդիսանալ։
	1. Ընդունվել է։
Նախագծին կից ներկայացված հիմնավորումից հանվել է օտարման ենթակա գույքից 1000 քառ. մետր մակերեսով վերանորոգված տարածքը հողամասի համապատասխան բաժնային մասով Հայաստանի Հանրապետությանը նվիրելու մասին դրույթը։
2. Չի ընդունվել։
[bookmark: _GoBack]Նշված կարգավորումը պայմանավորված է նրանով, որ մինչև մրցույթի կազմակերպումը Հիմնադրամի հետ պայմանագրի լուծման և գույքը հետ վերցնելու դեպքում խնդրահարույց է դառնում դրա պահառության հարցը։ Բացի այդ գույքը հնարավոր է չօտարվի հայտարարվող մրցույթի արդյունքում, ուստի մինչև հայտարարված մրցույթի ամփոփումը շենքն ազատելը և դրա նկատմամբ անորոշ ժամկետով պահառություն կատարելը պահանջում է լրացուցիչ ֆինանսական միջոցներ և այլ ռեսուրսներ։ Առաջարկվող կարգավորման համաձայն, գույքն օտարվելու դեպքում սահմանված պայմանագրի կնքման մեկամսյա ժամկետի ընթացքում Հիմնադրամի հետ կլուծվի գործող անհատույց օգտագործման պայմանագիրը։



